
УВОДЗІНЫ 
―Электронная каталагізацыя‖ –  спецыяльная дысцыпліна, якая 

забяспечвае паспяховую падрыхтоўку кадраў з вышэйшай 
спецыяльнай адукацыяй у сферы інфармацыйна-дакументных 
камунікацый. 

Прадметам курса з’яўляюцца тэорыя і методыка 
машыначытальнай   апрацоўкі дакументаў. У курсе разглядаюцца 
тэарэтычныя і метадычныя пытанні складання бібліяграфічнага запісу 
ў структуры нацыянальнага камунікатыўнага абменнага фармата 
BelMARC,  стварэння   электронных  (машыначытальных) 
бібліятэчных каталогаў. 

 Асноўнай мэтай курса з’яўляецца засваенне слухачамі 
тэарэтычных ведаў і набыццѐ практычных навыкаў фарміравання 
бібліяграфічных запісаў у аўтаматызаванай бібліятэчна-
інфармацыйнай сістэме (АБІС). 

Вывучэнне курса ―Электронная каталагізацыя‖ будзе садзейнічаць: 
– атрыманню слухачамі тэарэтычных і практычных ведаў методыкі 

фарміравання бібліяграфічнага апісання ў аўтаматызаваным рэжыме; 
– выпрацоўцы ў слухачоў уменняў і навыкаў валодання  

аўтаматызаванай тэхналогіяй апрацоўкі дакументаў на традыцыйных і 
нетрадыцыйных носьбітах. 

У выніку вывучэння курса слухач павінен 
мець уяўленне аб: 
-  значэнні камунікатыўных фарматаў; 
- ўзаемадзеянні бібліятэк пры фарміраванні машыначытальных 

бібліяграфічных запісаў; 
-  інтэграцыйных працэсах  пры фарміраванні электронных 

каталогаў; 
Ведаць і ўмець выкарыстоўваць: 
- структуру нацыянальнага камунікатыўнага фармата BelMARC; 
- тэхналогію асноўных працэсаў фарміравання машыначытальных 

запісаў асноўных відаў дакументаў; 
Мець навыкі: 

- выкарыстання аўтаматызаванай тэхналогіі фарміравання БЗ; 
- работы ў АРМе ―Каталагізатар‖ АБІС; 
- фарміравання машыначытальных БЗ. 
 У адпаведнасці з вучэбным планам на вывучэнне дысцыпліны 
―Бібліятэчна-інфармацыйны маркетынг‖ прадугледжваецца 38 гадзін, з іх 28 – 
аўдыторныя заняткі (лекцыі – 10, практычныя – 18), 10 гадзін самастойная 
работа. 
 Форма выніковага кантролю – залік.  

ТЭМАТЫЧНЫ ПЛАН 
 

Назвы раздзела і тэм Колькасць гадзін 
усяго лекц. прак СРС 

 Уводзіны 0,5 0,5   
Тэма 1. Камунікатыўныя фарматы: 
значэнне, віды, параўнальная 
характарыстыка 

1,5 1,5   

Тэма2.Нацыянальны камунікатыўны 
фармат BelMARC 

4 2  2 

Тэма3. Фарміраванне бібліяграфічнага 
запісу ў фармаце BelMARC 

10 4 4 2 

Тэма 4. Структура  бібліяграфічнага 
запісу ў фармаце BelMARC 

6  4 2 

Тэма 5. Структура 
аўтарытэтнага/нарматыўнага 
запісу  

4  2 2 

Тэма 6. Тэхналогія фарміравання БЗ 
электроннага каталога 

12 2 8 2 

УСЯГО 38 10 18 10 

ЗМЕСТ ДЫСЦЫПЛІНЫ 
 

Уводзіны 
 

 Прадмет і задачы курса, асаблівасці вывучэння. Месца курса ў сістэме 
падрыхтоўкі спецыялістаў з вышэйшай спецыяльнай адукацыяй. 
 Сувязь курса з іншымі дысцыплінамі бібліятэчна-бібліяграфічнага цыкла. 
 

Тэма 1. Камунікатыўныя фарматы: значэнне, віды, параўнальная 
характарыстыка 

 Азначэнне паняцця «фармат» і ―бібліяграфічны фармат‖.  Гісторыя 
стварэння, распаўсюджванне, асаблівасці і агульныя тэндэнцыі распрацоўкі 
фармата MARC і яго варыянтаў. Спосаб прадстаўлення бібліяграфічнага запісу ў 
машыначытальнай форме  з дапамогай фармату MARC (Machine-readable 
catalogue or cataloguing). Першапачатковы варыянт фармату, які створаны 
Бібліятэкай Кангрэса ЗША ў 1965–1966 гг. Фармат USMARC. Нацыяльныя 
фарматы – CANMARC, AUSMARC і інш. Назначэнне і выкарыстанне 
камунікатыўнага фармата UNIMARC. Фармат UNIMARC  як афіцыйны абменны 
фармат краін–членаў ЕС. Расійскі варыянт UNIMARC (RUSMARC). Значэнне 
фарматаў, прымяняемых у аўтаматызаваных сістэмах. Структура і спосаб запісу 
дадзеных, патрабаванні да іх. 

 
Тэма 2.  Нацыянальны камунікатыўны фармат BelMARC 

Асноўнае прызначэнне фармату BELMARC, задачы. Вызначэнне і 
уніфікацыя структуры і напаўнення ўваходных бібліяграфічных запісаў зводнага 
электроннага каталога бібліятэк Беларусі. Структура беларускага MARC-
сумяшчальнага абменнага фармату бібліяграфічных запісаў, які адпавядае 
структуры UNIMARC. . Маркеры, склад палѐў і падпалѐў. 

 
Тэма 3. Фарміраванне бібліяграфічнага запісу ў фармаце BelMARC 

 Тры асноўныя кампаненты запісу ў фармаце: маркер, даведнік і пераменныя 
палі. Кадзіроўка элементаў. Нумаратары поля і яго  тры элемента. Значенне 
паняццяў ―метка‖, ―індыкатар‖, ―ідэнтыфікатар‖. 

 
Тэма 4. Структура  бібліяграфічнага запісу ў фармаце BelMARC 

 
Маркер запісу.  Блок ідэнтыфікацыі. Палі блока, якія змяшчаюць нумары, 

ідэнтыфікуюць запіс дакумента і змяшчаюць унікальны нумар рэсурсу.  Блок 
кадзіраваных даных. Закадзіраваныя элементы даных фіксаванай даўжыні.  Блок 
апісальнай інфармацыі. Элементы даных, якія дазваляюць фарміраваць апісанне 
ў выхадных формах адпаведна правілам каталагізацыі.  Блок заўвагі. 
Дапаўняльная інфармацыя аб дакуменце, якая не знайшла адлюстравання ў 

РЕ
ПО
ЗИ
ТО
РИ
Й БГ

УК
И



іншых палях фармату. Блок сувязей запісаў.  Блок узаемазвязаных назваў.  Блок 
вызначэння тэматыкі 

(уключае тэматычныя звесткі, якія прадстаўлены лінгвістычнымі сродкамі 
ІПМ: класіфікацыйнымі індэксамі, прадметнымі рубрыкамі і інш.). Блок 
інтэлектуальнай адказнасці (змяшчае імѐны асоб і назвы арганізацый, якія нясуць 
інтэлектуальную адказнасць за створаны дакумент).  Блок міжнароднага 
выкарыстання. Блок нацыянальнага выкарыстання. 

 
Тэма 5. Структура аўтарытэтнага/нарматыўнага запісу 

  
Тэрмін ―аўтарытэтныя даныя‖(аўтарытэтныя запісы). Структура запісу, які 
адлюстроўвае імя асобы. Яго мэта. Палі аўтарытэтнага/нарматыўнага запісу. 
Усе асноўныя тыпы запісаў (аўтарытэтныя, спасылачныя, даведачныя). 
Схема прадстаўлення зместу запісаў. 

 
Тэма 6. Тэхналогія фарміравання бібліяграфічнага запісу электроннага 

каталога 
Характарыстыка аўтаматызаваных айчынных замежных і міжнародных 

сістэм апрацоўкі дакументаў.Узровень аўтаматызацыі працэсаў каталагізацыі 
дакументаў у Беларусі. 

Значэнне падсістэмы ―апрацоўка дакументаў‖ і яе роля ў 
функцыяніраванні іншых падсістэм і АБІС у цэлым. 

Аўтаматызаваная апрацоўка розных відаў дакументаў. 
Тэхналогія падрыхтоўкі і ўводу бібліяграфічнага запісу ў 

аўтаматызаваную сістэму.  Арганізацыйна-тэхналагічнае забеспячэнне 
аўтаматызаванай апрацоўкі. Канчатковыя прадукты аўтаматызаванага 
працэсу каталагізацыі, іх віды. 

Праблемы арганізацыі і вядзення ЭК (выбар праграмных сродкаў, 
фарматаў, уводу бібліяграфічных запісаў, рэдагавання і пошуку). 
Выкарыстанне ЭК. 

